
«ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ

«ԵՐԵՎԱՆԻ ԵՐԿԱԹՈՒՂՈՒ ՊՈԼԻԿԼԻՆԻԿԱ» ՓԱԿ ԲԱԺՆԵՏԻՐԱԿԱՆ 

ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ

«Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածի 2-րդ մասի «ա» ենթակետին, 67-րդ և 68-րդ հոդվածներին համապատասխան՝ Հայաստանի Հանրապետության կառավարությունը որոշում է.

1. Հայաստանի Հանրապետության օրենսդրությամբ սահմանված կարգով լուծարել «ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերությունը (գտնվելու վայրը՝ ք.Երևան, Արցախի 8բ, պետական գրանցման համարը՝ 278.070.01147):
2. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին`
1) «ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերության լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով` կազմում ընդգրկելով Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության առողջապահության նախարարության (մեկ անդամ), Հայաստանի Հանրապետության պետական եկամուտների կոմիտեի (մեկ անդամ) և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (երկու անդամ՝ հանձնաժողովի նախագահ և անդամ-քարտուղար) ներկայացուցիչներին,
2) լուծարման հանձնաժողովի ստեղծման պահից հետո մեկամսյա ժամկետում ապահովել «ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերության համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին: 

3. Սահմանել, որ՝

1) «ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերության պարտատերերի հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը,

2) «ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերության պարտատերերի պահանջները բավարարելուց հետո մնացած գույքի առկայության դեպքում այն հանձնվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը:

Հիմնավորում

«ՀՀ առողջապահության նախարարության «Երևանի երկաթուղու պոլիկլինիկա» 
փակ բաժնետիրական ընկերությունը լուծարելու մասին»  
ՀՀ կառավարության որոշման նախագծի ընդունման անհրաժեշտության
ՀՀ առողջապահության նախարարության «Երևանի երկաթուղու պոլիկլինիկա» ՓԲԸ-ի 100% պետական սեփականություն հանդիսացող բաժնետոմսերի տնօրինման լիազորությունը ՀՀ կառավարության 29.04.2010թ. թիվ 474-Ն որոշմամբ վերապահված է Պետական գույքի կառավարման կոմիտեին: 
Ըստ կանոնադրության ընկերության գործունեության հիմնական տեսակներն են՝ բժշկական պրակտիկա, տրանսպորտի համակարգի աշխատող​ների բժշկական հետազոտում, ատամնաբուժական գործունեություն:


«Երևանի երկաթուղու պոլիկլինիկա» ՓԲԸ-ն իր գործունեությունը ծավալում էր ինչպես ՀՀ պետական բյուջեից ֆինանսավորման, այնպես էլ ձեռնարկատիրական գործունեությունից ստացվող եկամուտների հաշվին՝ ընկերությունը բժշկական ծառայություններ էր մատուցում «Հարավ կովկասյան երկաթուղի» ՓԲԸ-ին: 2018թ.-ի համար ՀՀ պետական բյուջեից ֆինանսավորում նախատեսված չէր, իսկ ձեռնարկատիրական գործունեությունից ստացվող եկամուտները կտրուկ նվազել էին: «Երևանի երկաթուղու պոլիկլինիկա» ՓԲԸ-ի (Կատարող) և «Հարավկովկասյան երկաթուղի» ՓԲԸ-ի (Պատվիրատու) միջև 2008թ. կնքած պայմանագրերի համաձայն Կատարողը Պատվիրատուի աշխատակիցներին մատուցում էր նախաերթուղային և հետերթուղային ստուգման ծառայություններ (պայմանագրի գինը ամսական 3500.0 հազար դրամ) և բուժզննման ծառայություններ (պայմանագրի գինը ամսական 1700.0 հազար դրամ)։ Սկսած 01.11.2017թ.-ից «Հարավկովկասյան երկաթուղի» ՓԲԸ-ի կողմից կրճատվել էին պատվերի ծավալները և «Երևանի երկաթուղու պոլիկլինիկա» ՓԲԸ-ի հետ կնքած նախաերթուղային և հետերթուղային ստուգման ծառայությունների մատուցման պայմանագիրը խզվել էր։ Գործում էր միայն բուժզննման ծառայություններ մատուցելու պայմանագիրը։ «Երևանի երկաթուղու պոլիկլինիկա» ՓԲԸ-ին աջակցելու նպատակով Պետական գույքի կառավարման կոմիտեն գրությամբ դիմել էր «Հարավկովկասյան երկաթուղի» ՓԲԸ-ի գլխավոր տնօրենին՝ խնդրելով քննարկել ընկերությանը լրացուցիչ ծառայություններ պատվիրելու հնարավորության հարցը։
 «Հարավկովկասյան երկաթուղի» ՓԲԸ-ն 25.09.2018թ. գրությամբ հայտնել էր, որ լրացուցիչ բժշկական ծառայությունների անհրաժեշտություն ներկայումս ընկերությունը չունի։
Հաշվի առնելով, որ «Երևանի երկաթուղու պոլիկլինիկա» ՓԲԸ-ի կողմից մատուցվող ծառայությունները յուրահատուկ չեն և կարող են մատուցվել նաև այլ բժշկական կազմակերպությունների կողմից, ինչպես նաև ընկերության գործունեությունը դերակատարում չունի առողջապահական համակարգում՝ ՀՀ առողջապահության նախարարությունը դեռևս 21.02.2019թ. թիվ ԱԹ/11.2/2432-19 գրությամբ նշել էր, որ դեմ չէ ընկերության լուծարմանը։ 
Ելնելով վերոգրյալից՝ Պետական գույքի կառավարման կոմիտեի կողմից մշակվել և սահմանված կարգով ՀՀ կառավարության քննարկմանն էր ներկայացվել «Երևանի երկաթուղու պոլիկլինիկա» ՓԲԸ-ի լուծարման մասին ՀՀ կառավարության որոշման նախագիծը։ 
ՀՀ վարչապետի 29.05.2019թ. թիվ 02/16.4/23824-2019 հանձնարարականով հանձնարարվել էր ՀՀ օրենսդրությամբ սահմանված կարգով ՀՀ վարչապետի աշխատակազմ ներկայացնել իրավական ակտի նախագիծ՝ դրանում նախատեսելով դրույթներ պետության կողմից «Երևանի երկաթուղու պոլիկլինիկա» ՓԲԸ-ի առկա պարտավորությունները մարելու դիմաց շենքի գնման, պետության կողմից ձեռքբերված շենքը օտարելու և կազմակերպությունը լուծարելու վերաբերյալ:
Կոմիտեի կողմից մշակվել և շահագրգիռ գերատեսչություների համաձայնեցմանն էր ներկայացվել «Երևանի երկաթուղու պոլիկլինիկա» փակ բաժնետիրական ընկերությանը գույք օտարելու թույլտվություն տալու, Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N1515-Ն որոշման մեջ փոփոխություններ և լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու, գույք ամրացնելու և «Երևանի երկաթուղու պոլիկլինիկա» փակ բաժնետիրական ընկերությունը լուծարելու մասին» ՀՀ կառավարության որոշման նախագիծ:
ՀՀ ֆինանսների նախարարությունը առաջարկել էր ՀՀ կառավարության պահուստային ֆոնդից գումար հատկացնելու փոխարեն քննարկել ընկերությունը լուծարելու ժամանակ գույքի օտարումից առաջացած միջոցների հաշվին վերջինիս պարտավորությունները մարելու և պարտավորությունների մարումից հետո մնացած գումարները ՀՀ պետական բյուջե ուղղելու հարցը: 
ՀՀ վարչապետի 25.11.2019թ. 02/16.4/52464-2019 հանձնարարականի համաձայն  ՀՀ կառավարության քննարկմանն է ներկայացվում սույն նախագիծը։

Ներկայումս ընկերությունը չի աշխատում, իսկ աշխատակիցները ազատված են աշխատանքից։ Աշխատողների թվաքանակը կազմում է 2 մարդ (տնօրեն, հաշվապահ): Ընկերությունը հայտնվել է ծանր ֆինանսական դրության մեջ և ֆինանսական ցուցանիշները գնալով էլ ավելի են վատանում՝ օրեցօր ավելանում են ընկերության պարտավորությունները։


«Երևանի երկաթուղու պոլիկլինիկա» ՓԲԸ-ի գույքի գերակշիռ մասը կազմում է ք.Երևան Արցախի 8բ հասցեում գտնվող անշարժ գույքը՝ շենք-շինության ընդհանուր մակերեսը կազմում է 415,49 քառ.մ, իսկ այն սպասարկող հողամասի չափը՝ 0,07172 հա: 
Հարկադիր կատարումն ապահովող ծառայության 26.06.2019թ. թիվ 4499 գրության համաձայն՝ ընկերության նկատմամբ առկա են հարուցված 7 կատարողական վարույթներ, ընդհանուր առմամբ 2725.4 հազ. դրամ ՀՀ պետական եկամուտների կոմիտեի օգտին, 140.7 հազ.դրամ Երևան քաղաքի Էրեբունի վարչական շրջանի օգտին։ Կատարողական գործողությունների ընթացքում արգելանք է դրվել ընկերությանը սեփականության իրավունքով պատկանող ք.Երևան, Արցախի պողոտա 8բ հասցեում գտնվող անշարժ, ինչպես նաև շարժական գույքի վրա։ 
ՏԵՂԵԿԱՆՔ
«ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերությունը լուծարելու մասին»  
ՀՀ կառավարության որոշման նախագծի վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`


«Բաժնետիրական ընկերությունների մասին» ՀՀ օրենք,


ՀՀ կառավարության 14.12.1999թ. թիվ 752 որոշում։
2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` Պետական գույքի կառավարման կոմիտե


համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ առողջապահության նախարարության և ՀՀ պետական եկամուտների կոմիտեի հետ:
Տ Ե Ղ Ե Կ Ա Ն Ք
«ՀՀ առողջապահության նախարարության «Երևանի երկաթուղու պոլիկլինիկա» 
փակ բաժնետիրական ընկերությունը լուծարելու մասին» ՀՀ կառավարության որոշման նախագծի կապակցությամբ 
շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը 
	Առարկության, առաջարկության բովանդակությունը
	Եզրակացություն

	ՀՀ արդարադատության նախարարություն

29.11.2019թ. N 01/27.1/27515-2019
	Նախագծի 2-րդ կետում «տնտեսական զարգացման և ներդրումների նախարարության» բառերը փոխարինել նկատի ունենալով «Կառավարության կառուցվածքի և գործունեության մասին» ՀՀ օրենքի պահանջները:


	Ընդունվել է

	
	Նախագիծն անհրաժեշտ է համաձայնեցնել շահագրգիռ մարմինների հետ:


	Ընդունվել է

	ՀՀ ֆինանսների նախարարություն

28.11.2018թ. N 01/11-1/19669-2019
	Դիտողություններ և առաջարկություններ չկան:

Ընկերությունը 2016թ. գործունեության արդ​յունքներով ՀՀ պետական բյու​ջեի նկատ​մամբ շահութաբաժնի գծով առկա է չմարված պար​տավորություն, որի հանրա​գումարը 01.12.2019թ. դրու​թյամբ կազմում է 363,525.81 դրամ (մայր գումար և սահմանված ժամկե​տում այն չվճա​րելու համար ՀՀ քաղաքացիական օրենսգրքի 411-րդ հոդվածի համաձայն դրա նկատմամբ որպես տույժ հաշվարկ​ված տոկոսեր):

Միաժամանակ, հաշվի առնելով այն հանգամանքը, որ չկատարված պարտավորություն​ների մասով գոր​ծող օրենսդրության համաձայն և օրենսդրությամբ սահմանված կարգով տոկոս​ների հաշ​վար​կումը շարունակվում է մինչև պարտավորության մնացորդի ամբողջա​կան մարումը կամ պարտավորության դադարումը՝ անհրաժեշտ է Ընկերության կողմից հիշյալ պար​տա​վորության հնարա​վոր մարումներ իրակա​նաց​նելու դեպ​քում տվյալ օրվա դրու​թյամբ որպես տույժ հաշվարկ​ված տոկոսների վերջ​նա​կան գումա​րային մեծությունը և դրա​նով պայմանավորված մարման ենթակա պարտավորության ընդ​հանուր ծավալը յուրա​քանչյուր կոնկրետ դեպքում նախա​պես (մինչև վճա​րում իրա​կա​նաց​նելը կամ պարտավորու​թյան դադար​ման հիմքերի առաջանալը) ճշգրտել ՀՀ ֆինանսների նախարարության հետ:


	Ընդունվել է ի գիտություն
Լուծարման գործընթացում պարտքը կընդգրկվի լուծարման միջանկյալ հաշվեկշիռ և սահմանված կարգով կիրականացվի ընկերության պարտավորությունների մարումը։

	ՀՀ առողջապահության նախարարություն

29.11.2019թ. N ԱԹ/02.2/22457-2019
	Դիտողություններ և առաջարկություններ չկան:


	

	ՀՀ Պետական եկամուտների կոմիտե

29.11.2019թ. N 11-1/74485-2019
	Դիտողություններ և առաջարկություններ չկան:

Ըստ ՀՀ պետական եկամուտների կոմիտեի հարկային ծառայության տեղեկատվական բազայում առկա տվյալների ընկերության հարկային պարտավորությունները 27.11.2019 թվականի դրությամբ կազմում են 5901625 ՀՀ դրամ, որից ապառք` 4565399 ՀՀ դրամ, տույժ` 1336226 ՀՀ դրամ:

	Ընդունվել է ի գիտություն

Լուծարման գործընթացում պարտքը կընդգրկվի լուծարման միջանկյալ հաշվեկշիռ և սահմանված կարգով կիրականացվի ընկերության պարտավորությունների մարումը։


